

ՀԻՄՆԱՎՈՐՈՒՄ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ  ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

1. Իրավական ակտի ընդունման անհրաժեշտությունը
ՀՀ կառավարության 2023 թ. դեկտեմբերի 21-ի N 2297-Լ որոշմամբ ընդունվել է «Վերարտադրողականության օժանդակ տեխնոլոգիաների կիրառմամբ բժշկական օգնություն ստացած՝ անհայտ բացակայող կամ մահացած ճանաչված զինծառայողների ծնողներին մինչև երեք տարեկան երեխայի խնամքի կազմակերպման համար պետական աջակցության տրամադրման» միջոցառումը, որով նախատեսվել է պետական աջակցություն տրամադրել վերարտադրողականության օժանդակ տեխնոլոգիաների կիրառմամբ բժշկական օգնություն ստացած՝ անհայտ բացակայող կամ մահացած ճանաչված զինծառայողի ծնողներին մինչև երեք տարեկան երեխայի խնամքը դայակի կամ վճարովի հիմունքներով գործող նախադպրոցական հաստատության միջոցով կազմակերպելու հարցում։ ՀՀ կառավարության 2024 թ. փետրվարի 29-ի N 279-Լ որոշմամբ փոփոխություններ են կատարվել վերը նշված որոշման մեջ, համաձայն որի ընդլայնվել է շահառուների շրջանակը և մինչև երեք տարեկան երեխայի խնամքի կազմակերպման համար աջակցության տրամադրում է նախատեսվում ռազմական գործողությունների արդյունքում անհայտ բացակայող կամ մահացած ճանաչված զինծառայողների ծնողներին՝ անկախ ՀՀ կառավարության 2022 թվականի հունվարի 13-ի N 64-Լ որոշմամբ նախատեսված աջակցություն ստացած լինելու հանգամանքից։
Մասնավորապես, նախատեսվում է յուրաքանչյուր երեխայի խնամքը դայակի կամ հաստատության միջոցով կազմակերպելու համար շահառուին ամսական կտրվածքով վճարել գումար՝ ծառայությունների մատուցման պայմանագրով սահմանված ամսական վարձատրության չափով, բայց ոչ ավելի, քան 104 000 դրամը։ Պետական աջակցությունն առաջարկվում է տրամադրել մինչև երեխայի 3 տարին լրանալը։

1.1. Կարգավորման հարաբերությունների ներկա վիճակը և առկա խնդիրները
2024 թվականի պետական բյուջեում «Անհայտ բացակայող կամ մահացած ճանաչված զինծառայողների ծնողներին մինչև երեք տարեկան երեխայի խնամքի կազմակերպման համար պետական աջակցության տրամադրման» միջոցառման համար ֆինանսական միջոցներ նախատեսված չեն։ 
1.2. Կարգավորման առարկան, առկա խնդրի առաջարկվող լուծումը
Առաջարկվում է ՀՀ կառավարության 2023 թվականի դեկտեմբերի 28-ի N 2323-Ն որոշման մեջ կատարել փոփոխություններ և լրացումներ, մասնավորապես՝ «Անհայտ բացակայող կամ մահացած ճանաչված զինծառայողների ծնողներին մինչև երեք տարեկան երեխայի խնամքի կազմակերպման համար պետական աջակցության տրամադրման» միջոցառման իրականացման համար 2024 թվականի պետական բյուջեի պահուստային ֆոնդից հատկացնել 104,000.0 հազ. դրամ գումար միջոցառման շրջանակներում 100 շահառուի  աջակցություն տրամադրելու նպատակով (100 x 104000 x 10 = 104 000 000)։
[bookmark: _GoBack] «Անհայտ բացակայող կամ մահացած ճանաչված զինծառայողների ծնողներին մինչև երեք տարեկան երեխայի խնամքի կազմակերպման համար պետական աջակցության տրամադրման» միջոցառման համար առաջարկվում է՝ «Միջոցառման մեջ ընդգրկված շահառուների թիվը» տողը լրացնել հետևյալ կերպ. Առաջին եռամսյակ՝ 100, Առաջին կիսամյակ՝ 100, Ինն ամիս՝ 100, Տարի՝ 100։ «Միջոցառման վրա կատարվող ծախսը (հազար դրամ)» տողը լրացնել հետևյալ կերպ. Առաջին եռամսյակ՝ 10,400.0, Առաջին կիսամյակ՝ 41,600.0, Ինն ամիս՝ 72,800.0, Տարի՝ 104,000.0։
2․ Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ աշխատանքի և սոցիալական հարցերի նախարարության կողմից:
3. Ակնկալվող արդյունքը
Հաշվի առնելով զոհված զինծառայողների ծնողների բարձր տարիքային խումբը, ինչպես նաև հետծննդյան խնամքի դժվարությունները նախագծի ընդունմամբ ակնկալվում է «Անհայտ բացակայող կամ մահացած ճանաչված զինծառայողների ծնողներին մինչև երեք տարեկան երեխայի խնամքի կազմակերպման համար պետական աջակցության տրամադրման» միջոցառման շրջանակներում աջակցել 100 շահառուի մինչև երեք տարեկան երեխայի խնամքի արդյունավետ կազմակերպմանը։
4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները 
Նախագծի ընդունմամբ նախատեսվում է ՀՀ 2024 թվականի պետական բյուջեի ծախսերի ավելացում 104,000.0 հազ. դրամի չափով։



